
	YELELA:
· Leliphepha lineengaba ezintathu: A, B no-C
· Yoke imibuzo kufuze iphendulwe.

· Ukutlola kuhle komfundi kuyokwengeza ekutlonyelisweni.


	


	ISIGABA A

UMBUZO 1


Funda iinqetjhana ezilandelako bese uphendula imibuzo engenzasi.
	


	Nawuthatha amehlo wakho uwaphosa eentabeni leza, kubonakala imizi emaqalanga.  Eminye yakhiwe eenqongweni zeentatjana ezikhona lapha.  Imibundu manikelela.  Nawuthi uqala ngapha ubona intaba, umrhoba uzaliswe ngemithi ehlukahlukeneko kangangobana angekhe kwaba lula bona umuntu adlule lapho ayedwa.  Phela uzakuthi nakadlula lapho kuvele isibandana namkha ugolasibindi amlandele ngemva afuna ukumgola.  Imibundu le, ngathi kunomuntu owachatjhwa bona ayakhe ayitshidze, mihle tle, iyakarisa.  Iintaba zona nawuziqalako kubiza bona umuntu abhese ngombana ziphezulu kangangobana umuntu angathi uyazikhwela, abone sele athinta amafu.

Inarha le injalo nje, ayisiyihle ithi badlule lapha.  Utjani buhlaza butlabha.  Amatje wona amhlophe kwangathi bekunomuntu obekawahlalele ngepende.  Nawuthi ubeka iindlebe kuzwakala imilozana emnanjana eyenziwa ziinyoni ngokwahlukana kwazo.  Akhu indawo le ngathi izele ipilo.  Nawubuyisa amehlo emizini ekhona lapho sewubona ngamagwalo bona awa kusekhaya.  Ngendlela abantu balapho bembatha ngayo, usuyabona bona lapha kuhlala kusindwe ngobethokazana.  Imizi yenarha le imaqalanga kodwana abantu bakhona bayakghona bona bavatjhelane ngombana ayisikude khulu.

(Ikhutjhwe ku ‘Intandani Engafiko’ Mnguni A)


	1.1 
Tlola woke amagama ahlathulula bona indawo ekukhulunywa ngayo.

1.1.1 yindawo yemaplasini.

1.1.2 abantu bakhona basaphila ngokwamasiko wamaNdebele.

1.1.3 yindawo ekhamba ibe neendawo ezesabekako.


	3x4=(12)


	1.2
Esiqetjhaneni kunamagama esetjenzisweko atjho lokhu okulandelako.  

Atomule lawo magama uwatlole phasi.

1.2.1 phezulu eendabeni

1.2.2 kusehlobo

1.2.3 isigebengu/utsotsi

1.3
Tlola phasi isaga ESISODWA esisetjenziswe esiqetjhaneni.
	3x2=(6)

(2)


	“Lalela-ke Malinga.  Mathi amakhulu weemponde engawabizako”.  Asikimise emithathu imino.  Abajuguje nesandla esitjengisa lelo nani.  Lokho kutjho bona makhulu asithandathu wamaranda nasele ngikuhlathululela ngesikhuwa.  Yihlawulo yodwa leyo.  Nangabe bayalobola ngathi ngifuna zithi iinkulungwana zeemponde”.  Asikimise isandla soke.  Akhuze ababaze uMalinga.  “Hayi uvukile Ntuli.  Uvuke kokuvuka Mhlalukwana.  Yimali leyo.  Mbala unetjhudu.  Ikosi nayivuma ngaleyo mali ungabe uyozifunela isikghurukghurwana esisathe tjha”, kubabaza uMalinga.  UNaMaredi naye aleke phezulu.

“Utjho lapha ngatjho khona mntwekosi.  Nami ngamtjela njengombana utjho nje.  Cala abangani bakhe sebaneenkoloyi boke, yena soloko ubetha ngobhadu usobantabami”, kulila uNaMaredi.


	1.4 Nikela isihloko esingafanela isiqetjhana esingehla.

1.5 Yini ezokuvusa uNtuli ngokwesiqetjhana esingehla?

1.6 Malini elindelwe nguNtuli nangabe uyalotjolelwa?

1.7 Yini ephethe umkaNtuli kabuhlungu ngokwesiqetjhana esingehla?

1.8 Tlola phasi isithakazelo sakaNtuli esisetjenziswe esiqetjhaneni.

1.9 Tlola igama/ibinzana elisetjenziswe esiqetjhaneni elitjho okufanako nalokhu.

1.9.1
…afakazele u…
1.10
Tomula isitjho esisetjenziswe esiqetjhaneni esitjho lokhu 

1.10.1
usakhamba ngeenyawo
AMAMAKSI WESIGABA A:
	(2)

(2)

(2)

(3)

(2)

(2)

(2)

	ISIGABA B

UMBUZO 2
Funda isiqetjhana esilandelako bese usirhunyeza ngemida engeqi eTJHUMINI.
	


	UMatjhiyana wazizwa anghawulwa yihloko enye, athathe ikoloyi ayizamulise kabili kathathu adlule evikilini athenge iputjhana yehloko ayikhume ayehlise ngamanzi.  Esikhundleni sokobana kube ngcono kube ngasuthi uyayikhwezelela.

“Angireye msinyana mhlamunye ekhaya ngizakufumana umthimulo nokhunye”.  Nangambala ayibethe beyifike ekhaya, ayingenise ejaradeni avule ibadi ahlike.  Agadange amagadango amabili idume ngenye indlela ihloko, kube nzima tshu emehlweni, abone iinkwekwezi kuphela.  Athi therethere dusu phasi ilimu litopuluke, aphuphuthe amagwebu.  UGotjiwe nonina beze kuye marhabarhaba bayomsiza.  Nangambala bamguge bathi bambeka emthunzini lapha kubethabetha khona umoya, umuntu afese aphelele ezandleni zabo… Kuthi qu isililo esisika amathumbu.  Kudume woke umuntu ukuzokuzwa bonyana kwenze njani kwaMatjhiyana.  Abantu balila 


	kufanele ngombana kuwe isika yomuzi.  Kuthathe ugogo uNoMlayedwa arhahlawule isililo, abalebale okuthe du, athi “Maye mfazabantu ukufa akunanhloni uzokuthi webani asabelephi nasele kunje, kufa unelunya, nawe phasi awunoni”.

Ngokucimeza kwelihlo abomalume kaGotjiwe nabo bafika baqhulana ngeenhloko.  “Gotjiwe mzukulu kwenza njani?  Umkhwenyethu udliwa yinto bani?  Kubuza uMadzereni.

“Nani niyazibonela malume kukhona abamenze khona emsebenzini.  Angithi batjho ubaba ukhambe aphile tswe, vele abantu bayamumonakalela khulu khulu aboSgantsontso noSikhumba negenge yabo.  Bambulele ubaba.

	AMAMAKSI WESIGABA B:
	(10)

[10]


	ISIGABA C

UMBUZO 3
Funda isiqetjhana esilandelako bese uphendula imibuzo engenzasi.
	


	Angene uNaMsiza.  Azizwe arhidlwa livalo nakagadanga kilomuzi wakwaKghabu.  Ezwe eengazini bonyana namhlanjesi ufike lapho iingwenya zisela khona amanzi.  Anqophe ebantwini ababili abahlezi eentulweni ngaphambi kwendlu ekulu.  Abantwaba babonakala beze kiyo inyanga le.  Afike alotjhise, ahlale eqadi kwabo.


	3.1 Tomula amabizo asetjenziswe esiqetjhaneni esingehla uwatlole phasi bese utlola neenthomo zawo kanye nesigaba sebizo ngalinye.

Isibonelo:
isikhwama:/isi-/: isigaba 7

3.2 Tlola isenzo ESISODWA sesiqu esithoma ngokamisa esisetjenziswe esiqetjhaneni esingehla.

3.3 Tlola phasi isenzo esisetjenziswe esiqetjhaneni esinepambosi elandelako

3.3.1 yokwenzakala

3.3.2 yokwenziwa

3.4 Ceze bani lekulumo igama elithi ekulu?

3.5 Tlola phasi isabizwana sokukhomba esisetjenziswe esiqetjhaneni, utjho nokobana sikhomba indawo yesingaki.

3.6 Tlola phasi isihlanganiso esisetjenziswe esiqetjhaneni esingehla.

3.7 Isakhi u / –a / osesenzweni esithi azizwe sinqophise kiliphi igama kilesisiqetjhana.


	(4)

(2)

(2)

(2)

(2)

(2)

(2)

(2)


	3.8
Lungisa amagama nelimi elingakatloleki kuhle kilesisiqetjhana esilandelako.
	


	Yizinduna zaseMhlazini ezihluphekisa abantu ngokobana zifune ukuthi umuzi nomuzi ukhokhe inkomo nanyana imali ukuze umuzi ukhone ukuthola imvume yokulima kuleyo ndawo.


	3.9 
Lungisa amagama araranisweko ukuze alamane kuhle akhe umutjho ozwakalako.

Unomdaka, likhupha, libalele, ilanga, ngemgodini

3.10 Sebezisa iziqu zezenzo ezilandelako emitjhweni ukutjengisa bona uyazazi 
bona zitjho ukwenzani na?

3.10.1 -sisa

3.10.2 -siza

3.11 Tlola phasi umrabhu wesenzo esithi bamhlafunyisile.
AMAMAKSI WESIGABA C:

AMAMAKSI WONKE:
	(5)

(2)

(2)

(1)

